
Mkimbizi Mtoto na Asiyekuwa na Mlezi ni Nani?  

Ni mtoto kama wewe, mwenye umri wa miaka 18 au chini, ambaye amengia Marekani kwa mara ya kwanza bila
kuambatana na mzazi au mlezi anayetambulika kisheria, na ambaye amepitia mateso, ukatili, au dhuluma. Uliza
msimamizi wa kesi yako hii ina maana gani kwako na katika ustahiki wako.  

Mpango wa URM Unahusu nini?

Mpango wa URM unawapa watoto kama wewe makazi salama, na huduma za kukuwezesha kukamilisha masomo
yako au kupata kazi, na kufanya maendeleo ili uweze kuwa mtu mzima wa kujitegemea. Unaweza kuendelea
kuwa ndani ya mpango huu hadi utakapofikisha umri wa miaka 21, na unaweza kuendelea kufaidi baadhi ya
huduma hata baada ya kifikisha umri wa miaka 21. 

Utapokea huduma zifuatazo ukiwa katika mpango huu:

Makazi salama ya kuishi na kujisikia nyumbani—Makazi yako ya kujitegemea, kuishi katika nyumba
moja na mlezi atakayeteuliwa, au makazi ya kikundi

Usaidizi wa mtu mzima atakayehakikisha kwamba unapata matunzo yanayofaa kama vile afya kwa 
jumla, afya ya meno, na afya ya akili

Kusaidiwa kuipata/kuungana na familia yako

Mfumo wa usaidizi wa kukusaidia kuyazoea mazingira yako mapya  huku ukibaki na urithi wako
wa kikabila na kidini

Mafunzo yalugha ya Kiingereza na kukusaidia kimasomo



Mafunzo ya kukutayarisha kwa ajili ya ajira za usoni

Kujitayarisha kuweza kuishi kwa kujitegemea

Msaada wa kesi za uhamiaji

Je, Mpango wa URM Unakufaa?

Zungumza na msimamizi wa kesi yako, wakili wako, au daktari wako ikiwa ungependa kujiunga na mpango wa
URM.

Ni Hatua Gani Zinafuatwa?

1. Ikiwa mpango wa URM unakufaa, shirikiana na msimamizi wa kesi yako kutuma maombi.  

2. Maombi yako yanapotumwa, hatua ya kukutafutia nafasi huanza (muda wa kusubiri hutegemea kesi
yako na upatikanaji wa nafasi).

3. Mpango wa URM hukutafutia makazi salama na faafu kwa kuishi.

4. Unasafiri kwenda kwa mpango wako mpya—sehemu utakajisikia nyumbani.

5. Unaanza kupokea huduma.


